
9. KONSEP SEKOLAH BESTARI

Negara kita Malaysia berusaha untuk mengubah sistem pendidikan agar ianya sejajar dengan aspirasi negara untuk memenuhi hasrat visi 2020. Visi ini memerlukan pertumbuhan berasaskan produktiviti yang lebih tinggi yang dapat dicapai melalui tenaga pekerja yang berfikiran kritis serta bersedia untuk mengambil bahagian sepenuhmya dalam ekonomi dunia abad ke-21. 
LATAR BELAKANG PROJEK SEKOLAH BESTARI


Menurut Suhaila Daud ( 2000 ), projek Sekolah Bestari merupakan satu daripada Aplikasi Perdana Koridor Raya Multimedia. Kerajaan telah mewujudkan kerjasama dengan pihak swasta melalui proses Consept Request for Proposals ( CRPS ), proses ini digunakan buat pertama kali di negara kita, khasnya untuk semua Aplikasi Perdana Koridor Raya Multimedia. Projek ini dicetuskan pada tahun 1977 di mana Y.A.B Perdana Menteri pada waktu itu telah melancarkan dokumen Aplikasi Perdana untuk mempelawa cadangan dari pihak swasta dari dalam dan luar negara.


Pada tahun 1999, projek ini telah dimulakan secara rintisnya selama tiga tahun antara pihak kerajaan dengan kerjasama Telekom Smart School Sdn. Bhd. ( TSS ) bermula 28 Julai 1999 hatta 2002. Projek rintis ini dikendaalikan oleh bahagian Teknologi Maklumat Pendidikan Kementerian Pendidikan oleh Pasukan Projek Rintis Sekolah Bestari yang ditubuhkan . 

Sekolah Bestari memberi pendidikan menggunakan pendekatan yang terbaik dan berkesan bagi mencapai matlamat Falasafah Pedidikan Negara, menggunakan teknologi sebagai kaedah utama, dan disokong oleh manusia yang berketerampilan, berkemahiran, polisi dan proses. Ia menggunakan maklumat untuk memilih dan melaksanakan kaedah dan peralatan yang berkesan, dan disertai sokongan keperluan organisasi dan pembangunan profesional berterusan"

Komponen utama sekolah bestari di Malaysia telah memberi penekanan utama kepada pengajaran dan penbelajaran, pengurusan dan pentadbiran, sumber manusia,  kemahiran dan tanggungjawab,  proses, teknologi dan diikuti dengan dasar.

Jika dilihat kepada objektif penubuhan sekolah bestari untuk menghasilkan tenaga kerja yang berpemikiran dan celik teknologi serta mendemokrasikan pendidikan semata mencabar dan ianya haruslah di penuhi walaupun terpaksa melalui pelbagai rintangan dalam mencapai obkjektif tersebut  sekalipun tidak secara optimum atau sepenuhnya.

PROSES PENGAJARAN & PEMBELAJARAN SEKOLAH BESTARI.

Proses P&P sekolah bestari berbeza dengan P&P sekolah biasa. Terdapat empat komponen utama dalam P&P sekolah bestari iaitu ciri Kurikulum, ciri Pedagogi, ciri Pentaksiran dan ciri Bahan.

Ciri Kurikulum.


Kurikulum sekolah bestari adalah lebih bermakna, bertanggungjawab dari sudut sosial, pelbagai budaya, reflektif, global, holistik terbuka serta berasaskan teknologi dan matlamat serta lebih berteraskan kepada perkembangan menyeluruh iaitu memberi keutamaan kepada aspek perkembangan pengetahuan, perkembangan kemahiran, perkembangan nilai dan juga perkembangan bahasa merentas kurikulum. 

Selain itu juga hasil pembelajaran adalah berbentuk eksplisit untuk pelbagai tahap dan kebolehan pelajar. Kurikulum juga memberi penekanan kepada aspek kesepaduan di antara pengetahuan, kemahiran dan nilai selaras dengan keperluan zaman maklumat dan kemajuan sains dan teknologi.

Ciri Pedagogi.


Sekolah bestari menyediakan pelbagai strategi pembelajaran yang lebih menarik, meransangkan dan lebih bermakna. Ia akan melibatkan kanak-kanak dari segi intelek, emosi, rohani dan jasmani. Pedagogi mestilah menggunakan pelbagai strategi  yang perlu di aplikasikan bertujuan untuk memastikan penguasaan terhadap ketrampilan asas dan perkembangan menyeluruh kepada pelajar. Strategi pembelajaran juga turut mengambil kira pelbagai gaya pembelajaran yang sesuai dan mudah di laksanakan untuk meningkat kefahaman pelajar dan keberkesanan proses P&P. Selain itu juga suasana bilik darjah sesuai untuk pelbagai bentuk strategi P&P yang hendak dijalankan.

Ciri Pentaksiran.


Dari segi ciri pentaksiran pula, ia merangkumi tiga bahagian utama iaitu Sistem Penilaian On-Line, Pangkalan Data Seumur Hidup dan Latihan dan Pensijilan Penilai. Ciri-ciri bagi sistem pentaksiran tersebut di titik berat melalui pentaksiran holistik, pentaksiran yang merujuk kepada kriteria yang telah di tetapkan, pentaksiran berpusatkan pelajar, pentaksiran melalui on-line, pentaksiran melalui pelbagai bentuk, pendekatan dan alat. Pentaksiran ini berdasarkan mengikut unsur dan di laksanakan secara berterusan.

Ciri Bahan.


Bahan pengajaran sekolah bestari memenuhi keperluan kurikulum dan juga keperluan pengajaran. Bahan yang digunakan mempunyai ciri-ciri mencabar pemikiran pelajar, meransang pembelajaran dan dapat menggalakkan penyertaan aktif pelajar di dalam kelas. Bahan juga berdasarkan jaringan maklumat, guru dan bahan yang di gunakan. Selain itu juga menggunakan bahan konvensional dan elektronik yang sesuai. Di samping itu, ia akan membenarkan pelajar memikul tanggungjawab yang lebih besar dalam menguruskan serta mengarah pembelajarannya secara kendiri. 

PERBANDINGAN ANTARA PEDAGOGI TRADISIONAL DAN PEDAGOGI BESTARI.
Terdapat banyak perbandingan dan perbezaan di antara pedagogi tradisional dan pedagogi bestari dalam beberapa konteks. Antaranya konteks pelajar, konteks guru, konteks pendekatan, konteks bilik darjah, konteks kurikulum dan konteks sumber.

Konteks Pelajar. 

Pedagogi tradisional.

Dalam pedagogi tradisional pelajar memberi tindak balas atau melakukan sesuatu perkara berdasarkan kepada arahan guru .Yang mana konsepnya adalah pelajar menunggu arahan guru terlebih dahulu sebelum melakukannya. Selain itu juga tugasan yang diberikan kepada pelajar lebih bersifat mudah dan kurang mencabar minda serta pengetahuan pelajar. Malah, pelajar lebih berusaha membuat tugasan  secara individu dan kurang melaksanakan tugasan yang berbentuk kerja berkumpulan.

Pedagogi bestari.

Tetapi berbeza pula dengan pedagogi bestari yang melatih pelajar bertindak berdasarkan tugasan yang di berikan kepada mereka. Malah tugasan yang di berikan oleh guru lebih mencabar pengetahuan pelajar yang kebiasaannya berbentuk inkuiri ( ingin tahu ) dan provokatif. Selain itu juga pelajar di latih untuk bekerja di dalam kumpulan yang berbentuk partisipatif dan interaktif. Gerak kerja berkumpulan berupaya membentuk percambahan idea disamping membentuk semangat kerjasama dalam kumpulan.  

Konteks Guru.

Pedagogi Tradisional.

Mengikut pedagogi tradisioanal guru membuat perancangan pengajaran berbentuk rutin atau perkara yang sama yang di lakukan pada setiap hari. Setiap perancangan pengajaran mengikut cara yang sama cuma berbeza topik yang di ajar. Selain itu rangsangan pengajaran pula terhad kepada buku teks iaitu kurang menggunakan Bahan Bantu Mengajar. Pengajaran guru pula hanya di dalam kelas dan persekitarannya terkawal kerana saiz bilik darjah yang kecil. Kebiasaannya di dalam pedagogi tradisional guru mengemukakan jawapan melebihi dari soalan yang di tanya kepada pelajar.

Pedagogi Bestari.
Guru dilatih agar membuat perancangan pengajaran secara kreatif di dalam pedagogi bestari. Malah, guru di galakkan agar menggunakan teknik dan cara yang berlainan untuk mengajar sesuatu topik pelajaran mengikut kesesuaian dan keberkesanannya kepada kefahaman pelajar. Guru disarankan agar mempelbagaikan rangsangan ketika pengajaran seperti penggunaan Bahan Bantu Mengajar, penglibatan pelajar dalam kelas dan tidak bergantung kepada teks sahaja. Guru juga di galakkan agar memberi soalan kepada pelajar dan memberikan jawapan yang tepat serta melebihi soalan kepada pelajar.

Konteks Pendekatan Pengajaran.

Pedagogi tradisional.

Proses pengajaran dan pembelajaran ( P & P ) yang dilaksanakan dalam pedagogi tradisional pula adalah lebih berpusatkan guru. Secara tidak langsung perkara ini menyebabkan proses P&P menjadi bosan dan kurang berkesan kerana berpusatkan guru dan tiada penglibatan pelajar. Pelajar mendengar apa yang di sampaikan oleh guru dan tidak berpeluang untuk sama-sama berbincang dengan guru semasa proses pengajaran. Semua nota, maklumat dan hal-hal berkaitan pelajaran di tentukan oleh guru, serta pelajar seolah-olah menerima bulat-bulat apa yang diberikan oleh guru, tanpa berusaha untuk mencari maklumat sendiri. 


Hal ini menyebabkan pelajar malas dan terus bergantung kepada guru. Selain itu, strategi pengajaran yang di gunakan di dalam pedagogi tradisional juga terhad iaitu guru tidak menggunakan teknik atau kaedah mengajar dengan baik dan berkesan. Proses P&P hanya menggunakan Kaedah Kuliah atau Kaedah Cerita yang berbentuk pengajaran sehala dan tiada kaedah-kaedah lain yang melibatkan pelajar seperti Kaedah Perbincangan dan Kaedah Tunjuk Cara. Kaedah juga tertumpu kepada hasilan yang akan di perolehi di akhir pelajaran.

Pedagogi bestari.
Berbeza pula dengan pedagogi bestari di mana proses P&P berpusatkan pelajar iaitu guru bertindak sebagai fasilitator atau pemudahcara untuk mendapatkan maklumat serta mengawal dan membantu pelajar dalam proses pembelajaran dan berpusatkan penikiran yang kreatif dan kritis.. Guru perlu mempunyai kemahiran mencari dan menggunakan maklumat serta mempunyai kebolehan untuk menyusun maklumat yang di perolehi dari pelbagai sumber. Pengetahuan dalam reka bentuk pengajaran berupaya membantu guru membina bahan pembelajaran seperti hypermedia atau multimedia. Kebolehan guru dalam mempelbagaikan dan menggabungjalinkan kaedah pengajaran adalah lebih berjaya kearah pencapaian sesuatu objektif pengajaran dan pembelajaran di dalam bilik darjah.


Guru juga mempunyai kemahiran dan tahu menggunakan teknologi komunikasi seperti cakera optic, cakera video, cakera padat, hantaran elektronik, faksimili dan teknik-teknik penyampaian maklumat melalui audio, video dan komputer untuk memudahkan proses penerimaan, penyaluran atau penyebaran maklumat kepada pelajar.

Pelajar di latih berdikari dan bekerja di dalam kumpulan tetapi mereka di awasi oleh guru. Pelajar juga di galakkan menambah ilmu pengetahuan mereka, meningkatkan kebolehan pemikiran pelajar dengan mencari maklumat tambahan selain dari yang diberikan oleh guru. Selain itu, pedagogi bestari juga menggalakkan guru menggunakan strategi pengajaran pelbagai yang bersesuaian dengan topik yang di ajar. Guru di sarankan agar mempelbagaikan kaedah yang di gunakan untuk mengajar iaitu tidak tertumpu pada satu kaedah sahaja.

Konteks Bilik Darjah.

Pedagogi tradisional.

Kerusi dan meja di dalam bilik darjah di susun dengan kemas dan teratur serta kedudukannya adalah tetap. Ia di susun mengikut barisan. Guru sukar untuk membuat sebarang aktiviti kerana susunan meja dan kerusi yang sukar di susun dan tidak sistematik kerana keadaan bilik darjah yang terhad dan bilangan pelajar yang ramai. 

Pedagogi bestari.


Dalam konteks bilik darjah, pedagogi bestari susunan meja dan kerusi adalah bersifat mudah di alih  dan tidak bersifat tetap dalam jangka masa tertentu . Keadaannya boleh di ubah untuk menjalankan aktiviti seperti perbincangan kumpulan yang menempatkan pelajar di dalam sesuatu kumpulan. Pelajar dapat berbincang dengan selesa sekaligus dapat mewujudkan suasana pembelajaran yang ebih menarik.

Konteks Kurikulum.

Pedagogi tradisional.


Kurikulum dalam pedagogi tradisional adalah berpandukan objektif. Apakah objektif yang nak di capai dan bagaimana cara hendak mencapainya. Kurikulum juga berasaskan kepada pengetahuan dan kurang menggabungkan antara pengetahuan dengan kemahiran dan nilai. 

Pedagogi bestari.


Pedagogi bestari menggunakan kurikulum yang berpandukan kepada proses tidak pula pada objektif. Selain itu, kurikulum juga berasaskan kepada pengetahuan, kemahiran dan nilai murni. Gabungan antara aspek-aspek tersebut dapat memberi kesan yang baik kepada guru dan pelajar.

Konteks Sumber.


Konteks sumber ini merangkumi penggunaan komputer, OHP, Video dan televisyen ketika melalui proses pengajaran dan pembelajaran .

Pedagogi tradisional.


Sumber ini sangat terhad, secara tidak langsung menyebabkan prosedur peminjaman sumber yang sangat ketat kerana bilangannya yang sedikit. Sumber ini di gunakan sebagai perimeter dalam pembelajaran. Selain itu, teknologi dalam pedagogi tradisional digunakan hanya untuk tujuan menjelaskan dan memberitahu pelajar dan jarang digunakan untuk pengajaran di dalam kelas.

Pedagogi bestari.


Sumber ini tidak terhad dan mudah di perolehi dan bilangannya mencukupi mengikut keperluan malah penggunaannya memudahkan proses P&P. Ia juga digunakan sebagai parameter dalam pembelajaran. Teknologi dalam pedagogi bestari digunakan untuk tujuan menjelaskan dan meransang pembelajaran melaui penggunaannya kepada guru dan pelajar.


Di sekolah Bestari, guru digalakkan menggunakan pelbagai strategi pengajaran dan pembelajaran bagi tujuan pengoptimumkan pembelajaran. Pelbagai kaedah dan strategi di cadangkan oleh Kementerian kepada pihak sekolah bagi meningkatkan mutu pengajaran dikalangan pendidik. Antara kesan pedagogi Bestari keatas pelajar adalah seperti berikut:

i) Pelajar lebih suka berdikari .


Jika diimbas kembali kepada konteks pedagogi itu sendiri, sememangnya tugasan yang diberikan adalah mencabar pelajar bertujuan menguji tahap kebolehan berfikir di kalangan para pelajar. Bemula dari pemberian tugasan-tugasan yang berbentuk inkuari dan provakatif dari guru berupaya membentuk pelajar untuk berdikari mencari maklumat dan data bagi menyiapkan sebarang bentuk tugasan yang diamanahkan tanpa menunggu respons daripada guru. Melalui satu tugasan daripada guru, berupaya membantu pelajar kearah mengoptimumkan sumber pembelajaran , penambahan dan pemerolehan maklumat secara efektif dan efisen.


 Disamping itu juga, pemberian dan percambahan pendapat dikalangan ahli-ahli kumpulan mampu melahirkan idea yang bernas. Melalui cetusan idea-idea dan pendapat dikalangan mereka membolehkan memperolehan konsep-konsep atau istilah-istilah baru secara tidak langsung  dan tanpa dirancang.


Melalui pedagogi bestari menyebabkan keupayaan intelek dan kebebasan pelajar dalam membuat sebarang pilihan dan keputusan digunakan semaksimum yang mungkin. Perkembangan sahsiah pelajar juga adalah sihat kerana mereka tidak terlalu bergantung kepada pelajar dan perkara ini terbawa-bawa sehingga mereka meninggalkan alam persekolahan. Ada pepatah yang digunakan secara meluas di Negara kita Malaysia iaitu ‘’give a man a fish, and you feed him for a day, teach him how to fish and you feed him for a lifetime’’. Tetapi sejauhmanakah penggunaan pepatah ini dalam pendidikan ?
ii) Berfikiran secara kreatif dan kritis.


Definisi yang sesuai untuk kemahiran berfikir masih dipertikaikan kerana kebanyakan tokoh pemikir bersetuju bahawa pemikiran dapat dikaitkan dengan proses menggunakan minda untuk membuat keputusan dan menyelesaikan masalah. Pemikiran kemahiran berfikir secara kritis merupakan kecekapan dan keupayaan untuk menggunakan minda bagi menilai kesesuaian dan kewajaran sesuatu idea, disamping meniti keberkesanan serta kelemahan sesuatu hujah dan membuat pertimbangan yang wajar dengan menggunakan alasan dan bukti. Contoh kemahiran berfikir secara kritis ialah membanding,  membeza,  membuat  kotegori dan menerangkan sebab dan musabab.


Kemahiran berfikir secara kreatif ialah mencipta analogi, menjana dan menghasilkan idea baru dan mencipta metafora. Dalam Pedagogi Bestari, guru sentiasa mengintegrasikan kemahiran genetik seperti kemahiran belajar, kemahiran teknologi maklumat dan kemahiran untuk mentafsir dan menilai supaya dikuasai oleh pelajar dan berdaya fikir. Di sini guru digalakkan menggunakan teknik-teknik pengurusan pembelajaran yang sesuai. Lain-lain prinsip-prinsip pengajaran dan pembelajaran KBSR dan KBSM perlu diambil kira bagi memastikan pencapaian matlamat Falsafah Pendidikan Kebangsaan.

iii) Jati diri yang utuh


Dalam proses pengajaran dan pembelajaran pelajar merupakan penilai terbaik terhadap pembelajaran mereka. Guru kadangkala tidak mengetahui apa yang pelajar banar-benar tahu@ berupaya mengetahui. Namun kadangkala pelajar sendiri tanpa membuat refleksi dan pertimbangan secara logik.


Pendidikan pedagogi Bestari lebih terarah kepada ‘Outside Strategi atau Outside Context iaitu pelajar lebih belajar melalui aktiviti yang berfokus dan intensif dalam satu tempoh masa tertentu. Contohnya menyediakan bengkel di dalam bilik darjah.


Melalui aktiviti bengkelnya contohnya pelajar berupaya mengumpulkan atau menggunakan sepenuh tenaga untuk mendapatkan maklumat sekaligus berupaya menjayakan sesuatu program-program tertentu. Program bengkel ini mempunyai ketetapan waktu atau masa. Sekiranya pelajar tidak menepati masa mereka akan dikenakan denda oleh pihak yang terbabit. Disini mereka memerlukan kesabaran dan melalui inilah terwujudnya jati diri yang utuh.

iv) Menarik minat pelajar untuk mentalaah 


Kemunculan Pedagogi Bestari seolah-olah memberi ruang baru dalam melaksanakan proses pengajaran dan pembelajaran. Dalam pedagogi bestari ini, seolah-olah pelajar lebih diberi kebebasan untuk menyiapkan segala bentuk tugasan mengikut citarasa pelajar. Disini tugas guru lebih bersifat fasilitator. Hal ini lebih mendorong pelajar untuk mentalaah pelajaran bagi menyiapkan tugasan kepada mereka.

 APLIKASI TEKNOLOGI DALAM PEMBELAJARAN BESTARI

Aplikasi berasaskan teknologi maklumat merupakan antara tunjang utama proses perjalanan Sekolah Bestari. Sememangnya diakui, kemudahan ini amat membantu semua pihak yang terlibat samada pelajar, guru, staf mahupun pentadbir sistem pendidikan sendiri. Ia tidak terhad kepada pengaplikasian dalam proses pembelajaran semata-mata, malah ia turut merangkumi sistem jaringan pentadbiran dan pengurusan sumber semua sekolah berkenaan. Kesan positif daripada penggunaan kemudahan alternatif ini amat jelas terutamanya kepada para pelajar sebagai kumpulan sasaran. 

Kenyataan ini turut diakui Paul F. Meril dalam bukunya bertajuk Computers in Education (1996).

 “Over 20 million people connect to each other on the internet in a continuously evolving nature. With the population on the Net doubling annually, this form of communication is and will continue to have a major impact on social interaction and culture.”

Melalui kaedah pembelajaran berasaskan web, suatu aspek yang penting ialah penglibatan aktif pelajar dalam proses pembelajaran. Pelajar yang terlibat akan berinteraksi secara aktif dalam mendapatkan maklumat dan pengetahuan samada sesama sendiri mahupun interaksi bersama penyelia mereka. Penggunaan kaedah pembelajaran secara kolaboratif melalui web dapat menggalakkan pelajar berinteraksi sesama ahli kumpulan dalam memenuhi tugas akademik secara perbincangan. 

Laman web juga dapat dijadikan sebagai medan forum elektronik atau dikenali sebagai e-forum. Melalui kaedah ini, para pelajar dapat berinteraksi sesama mereka berkenaan pelbagai isu samada bersifat nasional mahupun global. Selain itu, anggota forum juga tidak terhad kepada sesuatu golongan pelajar sahaja, malah mungkin meliputi pelajar-pelajar luar negara, pendidik, ahli akademik dan sesiapa sahaja bersesuaian kriteria yang ditetapkan oleh “admin” atau moderator sesuatu ruang forum. Pembelajaran berasaskan web juga menambahkan potensi untuk pelajar berhubung dan berkongsi maklumat dngan lebih ramai pelajar daripada pelbagai latar belakang. 

Salah satu bahan bantu mengajar yang terkandung dalam pakej Sekolah Bestari adalah penggunaan mel elektronik ( e-mail ). Mel Elektronik ialah perkhidmatan internet yang paling banyak digunakan. Kemudahan ini lebih menjurus kepada perkongsian maklumat, interaksi secara interaktif dan penyebaran sesuatu teks. 

Ia digunakan sebagai alat komunikasi untuk menghantar dan menerima mesej atau teks dengan individu lain yang turut menggunakan kemudahan internet. Ia juga merupakan perantaraan komunikasi yang lebih cepat dan murah serta amat praktikal berbanding medium konvensional yang berasaskan kertas. 

Aplikasi yang paling asas yang mungkin dapat diketengahkan penggunaannya pada peringkat sekolah pastinya e-mail. Kini ia telah digunakan secara meluas dalam meningkatkan keberkesanan pengajaran dalam pendidikan. Ianya juga merupakan satu contoh bahan bantu mengajar yang terbukti berkesan dalam menggalakkan interaksi sesama pelajar dan guru. 

Kelebihan medium perantaraan alternatif ini ialah, ia tidak hanya terhad kepada pertukaran maklumat dalam bentuk teks, malah seseorang pelajar atau guru boleh menghantar fail-fail dalam bentuk imej mahupun suara melalui kaedah “attachment”. Melalui aplikasi ini, para pelajar boleh berkomunikasi dengan sekolah-sekolah yang bukan sahaja di seluruh negara, malah di serata dunia. 

Sebelum medium ini mampu digunakan sepenuhnya, beberapa aspek persediaan perlu ditekankan iaitu kemahiran yang perlu ada pada seseorang guru yang akan menjadi moderator kepada aplikasi ini. Guru sendiri perlu mahir mengguna, memiliki dan mampu mewujudkan rangkaian e-mail di antara sesama pelajar atau juga dikenali sebagai “mailing-list”. Terdapat beberapa syarikat yang menawarkan perkhidmatan sebegini seperti “yahoo-groups” dan sebagainya. Tujuan utama diwujudkan rangkaian mel (mailing-list) ini ialah bagi merancakkan lagi interaksi sesama guru dan pelajar serta pelajar dengan pelajar. Semua alamat e-mail bagi setiap pelajar dihimpun dan diletakkan dalam satu set operator maya yang akan dikawal oleh guru berkenaan. Dalam konteks ini, guru akan berperanan sebagai administrator  pengawal jaringan tersebut. 

Di antara kelebihan sistem ini ialah, ia dapat memudahkan penyebaran sesuatu maklumat atau bahan pengajaran. Apa yang perlu dilakukan ialah, seseorang guru hanya perlu menghantar bahan pengajaran kepada satu alamat dan seterusnya ia akan disebarkan kepada semua ahli jaringan tersebut oleh operator berkenaan.

Di samping itu, kaedah ini juga mempunyai beberapa kebaikan. Antaranya pelajar dapat berhubung serta berkomunikasi dengan guru atau rakan sekelas dengan cepat dan murah. Selain itu, ia menggalakkan perbincangan terbuka iaitu semua pelajar dapat mengutarakan buah fikiran masing-masing dan akan dikongsi oleh semua rakan sekelas. Bukan itu sahaja, malah ia turut menggalakkan sikap berdikari di kalangan pelajar. Ini kerana, guru hanya perlu mengedarkan arahan atau tugasan secara maya ke alamat mel setiap pelajar berkenaan. Kemudian para pelajar perlu membaca arahan tersebut dan membari respon sewajarnya kepada arahan tersebut. Sebarang tugasan yang disiapkan oleh pelajar juga perlu dihantar melalui cara yang sama iaitu menggunakan kemudahan e-mail. Fail-fail tugasan boleh dihantar sebagai “attachment” melalui e-mail. Guru boleh menyemak tugasan tersebut dengan cepat dan mudah. 

Antara ciri lain yang terdapat dalam pakej sekolah bestari ialah penggunaan CD interaktif sebagai medium pembelajaran pelajar terhadap sesuatu bahan pengajaran. Walaupun ia agak baru diperkenalkan secara serius, namun kesan positif daripada kaedah ini amat nyata sekali. Melaluinya para pelajar dapat melatih kemahiran berinteraksi dan mengurangkan rasa kurang keyakinan diri. Para pelajar yang segan untuk menjawab soalan di dalam kelas masih dapat melahirkan ideanya melalui perantaraan media interaktif tersebut. 

Selain itu, penggunaannya secara konsisten dapat meningkatkan tahap kemahiran berkomunikasi dikalangan pelajar. Mereka dapat berlatih menjawab sambil mendengar arahan yang diberikan dalam rakaman media tersebut. Ini secara tidak langsung menambahkan keyakinan mereka untuk berkomunikasi dengan tenang dan teratur dalam situasi semasa. Justeru ia turut menyumbang kepada matlamat sekolah bestari iaitu untuk melahirkan generasi yang competent atau mampu bersaing walau dalam apa jua situasi. 

KESAN PENGGUNAAN TEKNOLOGI MAKLUMAT KE ATAS INTERAKSI PELAJAR


Secara umumnya, sekolah bestari akan meninggalkan implikasi ke atas kebolehan interaksi pelajar. Di samping melahirkan generasi celik ICT, generasi kini seperti pelajar sekolah dibekalkan dengan maklumat yang pelbagai bagi memenuhi tuntutan akademik mereka. Kebanjiran maklumat yang melanda sistem sosial negara akan mematangkan minda pelajar dengan berfikiran kritis bagi mempersoalkan kesahihan maklumat yang diterima. Keperluan berfikir dan menganalisa maklumat amat penting bagi menangani ledakan maklumat ini. 


Semasa mengakses maklumat kepada sistem pusat, interaksi dua hala dapat diwujudkan. Maklumat yang diinginkan dapat diterima dengan pantas. Skop perbincangan melalui alam maya begitu luas. Pelajar yang pendiam dan pemalu dapat menggunakan internet untuk berhubung dengan rakan-rakan mereka. Ini memberikan mereka keyakinan dalam berkomunikasi. Kreativiti dan sifat inovatif dapat dipupuk apabila pelajar melibatkan diri dalam pembinaan laman web serta pelbagai projek sekolah yang memerlukan penggunaan ICT. 


Pelajar di sesuatu kawasan dapat berkongsi dan bertukar-tukar maklumat dengan adanya rangkaian kawasan tempatan (LAN). Pelayaran internet dilakukan dengan sendiri yang memerlukan pelajar untuk mengaplikasikan pengetahuan mereka tentang komputer dengan sendiri. Pelajar seterusnya dapat berdikari dan keyakinan mereka terhadap potensi masing-masing akan terbina dengan sendiri. 


Dari segi pengajaran dan pembelajaran, penggunaan teknologi didapati dapat membantu pengajaran sains dengan baik. Eksperimen yang mahal dan merbahaya dapat dijalankan secara simulasi. Kaedah ini juga berkesan semasa menagajar kelas yang besar. Ini dapat menjamin keselamatan serta mejimatkan masa. Pelajar juga berpeluang menjawab soalan dalam modul yang disediakan oleh guru. Ini akan meningkatkan pengetahuan dan mencabar pemikiran mereka. Suasana pembelajaran menjadi lebih menarik dan menyeronokkan dengan adanya paparan gambar dan ilustrasi yang berwarna-warni. 


Dalam pada itu, interaksi digital yang berlaku akan mengakibatkan pelajar lemah dalam komunikasi. Pelajar didapati tidak berpeluang berdepan dengan situasi sebenar. Kemahiran interpersonal dan intrapersoanal tidak dapat dibina. Jalinan kemesraan antara guru dan pelajar tidak dapat diwujudkan. Ini menyebabkan kurangnya rasa hormat dan sayang pelajar terhadap guru mereka. Rangkaian perpaduan dan semangat kekitaan dikalangan pelajar akan menjadi terbatas. 


Pembelajaran melalui laman web akan hanya menghadkan kapasiti pembelajaran. Pelajar belajar bersendirian tanpa adanya soal jawab dan interaksi yang berkesan. Seperti pembelajaran sains, pelajar tidak akan mengalami inquiri learning atau pembelajaran melalui pengalaman. Pelajar tidak dapat melihat sendiri bagaimana bahan kimia bertindakbalas, adakah ianya menghasilkan haba, bau dan sebagainya. 


Akibat kebanjiran maklumat, pelajar berkecenderungan untuk “copy and paste” bahan dari internet untuk menjalankan projek sekolah mereka. Kegiatan memplagiat hasil kerja individu orang lain membataskan kemampuan berfikir mereka. Daya kreativiti mereka hanya dapat dilihat semasa penggunaan teknologi, tetapi bukan dari segi pengolahan maklumat dan pengeluaran idea-idea yang bernas tentang bidang mereka. 


Penggunaan e-mail sebagai sumber penerimaan maklumat didapati begitu meluas selepas sistem khidmat pesanan ringkas (sms). E-mail seringkali disalahguna bagi penyebaran maklumat yang memberikan kesan negatif kepada masyarakat. Penyebaran bahan pornografi dan fitnah melalui e-mail begitu ketara di Malaysia. Disamping itu, mereka yang berniat jahat berupaya untuk menceroboh rangkaian komputer dan menyebarkan virus. Negara telahpun mengeluarkan undang-undang siber bagi membendung gejala ini. Pengguna yang terbabit dalam kegiatan pencerobohan rangakaian computer, penipuan perbankan internet, pemalsuan kad ATM serta penyebaran virus boleh didakwa mengikut Akta Jenayah Komputer 1997. Selain itu, penyebaran maklumat berunsur fitnah atau menjatuhkan maruah orang lain boleh dikenakan tindakan mengikut Kanun Keseksaan. 


Sudah menjadi lumrah golongan muda lebih sukakan hiburan daripada kegiatan yang berbentuk intelek. Teknologi siber membolehkan pelajar memuat turun lagu-lagu kegemaran mereka terutama daripada barat. Sebagaimana yang kita ketahui, lagu-lagu dari barat adalah lebih keras, kasar dan tidak senonoh. Ini sememangnya menarik perhatian remaja yang akhirnya akan membentuk peribadi mereka. Memandangkan remaja adalah golongan yang sedang mencari indentiti, mereka akan lebih cenderung untuk mengikut apa sahaja yang dipamerkan oleh barat.


Interaksi pelajar di perluaskan lagi dengan adanya kegiatan “chatting”. Walaupun pelajar tidak dibenarkan menggunakan komputer sekolah untuk kegiatan ini, namun mereka boleh melakukannya menggunakan komputer di rumah atau pun di kafe siber. Mereka yang berinteraksi di alam siber didapati tidak mempunyai keyakinan untuk berhubungan secara langsung. Kebanyakan maklumat yang dikongsi seperti identiti dan latarbelakang diri selalunya didapati tidak benar. Remaja yang jahil akan selalu ditipu dan mereka akan merasa kecewa apabila berhadapan dengan individu yang dikenali di alam siber. Situasi “blind date” sering berlaku dan menimbulkan masalah apabila remaja perempuan tertipu dan berdepan dengan lelaki yang jahat. Jenayah rogol akan berlaku sekiranya remaja perempuan terdiri dari jenis yang senang dirayu dan tidak berhati-hati dalam pertemuan pertama yang diadakan. Kegiatan chatting didapati membazirkan waktu pelajar dengan membicarakan perkara-perkara yang tidak berfaedah. Masa selama dua hingga tiga jam berchatting sepatutnya diluangkan dengan kegiatan sosial yang lebih sihat seperti bersukan, berpersatuan atau membantu ibubapa. Masa yang terlalu lama dihabiskan di hadapan komputer mengakibatkan pelajar menjadi pasif, pemalu dan mengakibatkan masalah kegemukan. 

Saranan 


Kesan aplikasi sekolah bestari dapat dilihat dengan jelas ke atas interaksi pelajar. Walaupun penggunaan teknologi banyak membantu pelajar dari segi pembelajaran, namun masyarakat perlu bertanggungjawab sepenuhnya akan anjakan sosialisai yang akan melanda golongan pelajar sekolah. Masyarakat perlu berganding bahu memastikan ledakan maklumat yang melanda negara ini tidak akan menjejaskan nilai-nilai murni yang sedia tertanam di dalam jiwa golongan muda kita. 


Memandangkan pelajar lebih banyak meluangkan masa di sekolah, maka guru memainkan peranan penting bagi mewujudkan interaksi yang sihat di kalangan pelajar. Guru haruslah lebih bersifat kemanusiaan semasa mengendalikan proses pengajaran dan pembelajaran. Pengajaran guru tidak sepaptutnya bersifat ‘kaku’ dimana guru hanya bergantung kepada paparan komputer dan pelajar hanya menyalin nota sahaja. Guru yang bersifat kemanusiaan akan mewujudkan suasana pembelajaran yang menarik dengan mengadakan aktiviti soal-jawab di dalam kelas. Kerja berkumpulan dan pembentangan perlu digalakkan bagi mewujudkan pergaulan yang sihat disamping membekalkan rasa berani dikalangan pelajar untuk mengutarakan idea-idea mereka. Disamping mengajar, guru boleh bersikap seperti seorang penglipur lara. Guru yang bijak akan sentiasa bercerita dan meyelitkan isu-isu semasa akan kesan buruk jika pelajar terpengaruh dengan ajakan rakan-rakan mereka di dalam ruangan chatting. 


Pelbagai unsur nasihat boleh disertakan bersama ketika mengajar. Ini termasuklah etika penggunaan internet yang betul. Guru yang terlibat dalam penggunaan makmal komputer perlu menyediakan jadual waktu yang sesuai dan tegas dengan masa yang diperuntukkan semasa pelajar melayari internet. Ini untuk dapat mendisiplinkan pelajar semasa menggunakan computer sekolah agar mereka tidak berkesempatan untuk melayari laman-laman web yang tidak berfaedah. 


Tanggungjawab mengawasi penggunaan komputer tidak terletak di atas bahu guru sepenuhnya. Pihak sekolah juga berperanan mewujudkan penggunaan teknologi yang memberi kesan positif ke atas pelajar. Pihak sekolah perlu peka akan penyalahgunaan teknologi dan mengambil langkah segera untuk membendungnya. Setiap sekolah perlu dibekalkan dengan ‘netnanny’ yang mengendalikan server sekolah. Dalam perkara ini, mereka mempunyai autoriti untuk memantau penggunaan ICT di sekolah. Bagi mewujudkan interaksi yang sihat, sekolah haruslah memberikan galakan dari segi kewangan untuk menganjurkan pertandingan dan  lawatan yang berkaitan dengan teknologi. Ini dapat meluaskan pergaulan pelajar dengan pelajar sekolah yang lain. Mereka berpeluang untuk bersemuka, mengamalkan pergaulan yang sihat dan berkongsi idea. 


Di samping itu, pertandingan dapat memupuk jatidiri pelajar agar berani bersaing dan menerima kemenangan atau kekalahan dengan penuh semangat berpasukan. Pengetua sekolah perlu mengamalkan sikap turun padang melawat ke makmal-makmal komputer sekolah. Kehadiran pengetua dapat meningkatkan lagi keberkesanan pemantauan aktiviti di dalam makmal computer sekolah. 


Kementerian pelajaran juga bertanggungjawab sepenuhnya terhadap penggunaan teknologi dikalangan pelajar. Kementerian pelajaran terlibat dalam memantau perlaksanaan aplikasi dalam sekolah bestari. Kajian terperinci perlu dilaksanakan bagi melihat sejauh mana aplikasi sekolah bestari telah digunakan. Modul-modul yang diberikan perlu dikemaskini agar ianya lebih ‘student friendly’ untuk menggalakkan interaksi antara pelajar. Method pengajaran antara sekolah sekolah digalakkan untuk dikongsi, ditukar-tukar dan dibandingkan sesama sekolah. Ini bertujuan untuk method pengajaran disesebuah sekolah. Aplikasi teknologi dan kemahiran berinteraksi dapat diwujukan bersama apabila Kementerian Pelajaran sering menganjurkan pertandingan membina laman web antara sekolah-sekolah dan juga di peringkat negeri. 


Segala langkah yang dijalankan oleh kementerian dan sekolah tidak akan bermakna  tanpa penglibatan ibubapa. Ibubapa perlu bergiat aktif dalam kegiatan PIBG bagi menyatakan sokongan kepada pihak sekolah. Sokongan dalam bentuk kewangan adalah amat diperlukan bagi menjalankan pelbagai aktiviti seperti pertandingan, lawatan dan pembelian peralatan. Masyarakat boleh berkongsi kepakaran mereka dalam menjayakan agenda sekolah bestari. Ibubapa yang mahir boleh membantu dalam menyumbang kepakaran mereka dalam ICT untuk sekolah anak-anak mereka. Ini kerana terdapat golongan ibubapa yang berkecimpung dalam bidang ICT seperti kejuruteraan komputer dan pengaturcaraan komputer. 


Selain sumbangan dari aspek fizikal, ibubapa seharusnya menjadi penggalak utama anak-anak mereka seacara berkesan. Hubungan yang erat antara ibubapa dan anak-anak dapat memberikan kesan psikologi yang sihat. Anak-anak berasa dihargai dan lebih yakin untuk berdepan dengan alam remaja yang semakin mencabar. Hanya ibubapa yang dapat membina benteng keimanan serta jatidiri yang utuh dikalangan remaja sebagai  perisai yang dapat mempertahankan mereka dari segala gejala negatif. 


Dalam mewujudkan komunikasi yang berkesan, pelajar harus lebih bersikap terbuka dan berpandangan jauh. Kecanggihan teknologi yang sedia ada perlulah digunakan sebaik-baiknya. Mereka perlu mendalami kaedah pembelajaran secara inkuiri yang memerlukan mereka berfikiran secara kritis, bukannya menyalin sagala yang diapaprkan di skrin computer atau memplagiat hasil kerja individu lain. Internet digunakan sepenuhnya untuk pengetahuan yang berfaedah sahaja. Mereka harus bersyukur akan segala kemudahan yang dibekalkan oleh kerajaan Malaysia, kerana mereka lebih bertuah jika dibandingkan dengan pelajar-pelajar lain di rantau ini. Pelajar yang berfikiran positif untuk memajukan diri akan memberikan komitmen sepenuhnya kepada segala aktiviti yang dijalankan di sekolah. Aktiviti di sekolah sememangnya tidak bertujuan untuk membebankan mereka, namun ianya dijalankan untuk membentuk individu yang lebih berdaya saing dan berketrampilan.

Kesimpulan 


Penubuhan sekolah bestari ternyata meninggalkan pelbagai impak ke atas interaksi pelajar. Walau apa pun kesan yang ditinggalkan, penggunaan ICT yang optimum dan digunakan ke arah kebaikan akan menjana pembentukan imej kendiri remaja yang positif. Sekolah bestari memerlukan sokongan semua pihak bagi memastikan matlamatnya tercapai. Dengan ini, sekolah bestari dapat melahirkan generasi muda yang lebih progresif yang dapat memacu kemajuan negara.
Persoalan yang ditimbulkan sewaktu pembentangan kertas kerja :-

Soalan 1 :
Adakah kita tidak melihat pelaksanaan Sekolah Bestari ini lebih menjurus kepada penggunaan teknologi semata-mata dan kurang menitikberatkan dari segi pengisian ?

Hujah yang diutarakan :-

· Dalam blue-print penubuhan Sekolah Bestari telah dinyatakan bahawa guru-guru dikehendaki menghadiri kursus yang diseliakan oleh Institut Aminudin Baki. Ia khusus untuk memberi pendedahan kepada guru-guru terpilih tersebut mengenai kaedah melaksana, menjayakan dan memperbaiki aplikasi Sekolah Bestari itu sendiri.  Walaubagaimanapun, sejauh mana kejayaan Sekolah Bestari ini adalah bergantung kepada kebijaksanaan guru terlibat mengaplikasikan apa yang mereka ketahui dalam realiti sebenar.

Soalan 2 :

Sekolah Bestari dilihat seolah-olah tidak menghasilkan perbezaan pencapaian akademik yang lebih baik jika hendak dibandingkan dengan sekolah konvensional biasa. ( keputusan akademik sekolah konvensional ada kalanya lebih baik walaupun tanpa penggunaan kemudahan teknologi yang mahal seperti yang terdapat pada Sekolah Bestari ).

Hujah yang diutarakan :-

Adalah kurang adil untuk menilai tahap keberkesanan idea Sekolah Bestari dalam jangka masa yang terbatas ini. Ia lebih berkonsepkan matlamat jangka panjang, justeru ia memerlukan sekurang-kurangnya 10 tahun untuk disempurnakan. Walaupun ia memakan belanja yang amat besar, namun ia merupakan suatu pelaburan jangka panjang dalam bidang pendidikan. Penilaian yang cukup teliti dan sewajarnya telah diambil sebelum kerajaan  meneruskan idea pelaburan berkos besar ini.

